
Sarasvati Bhajanam

ஸரஸ்வதீப⁴ஜநம்

ஆக³ச்ச²ஆக³ச்ச² வாணி பா⁴வமந்தி³ரம்
மம மநோ மந்தி³ரம்
மம தே³ஹமந்தி³ரம்
யத்ர யத்ர தாராபீட²ஸ்தத்ர ஸுந்த³ரம் ॥ த்⁴ருவம்॥
ஹே ராஜராஜேஶ்வரி வீணாஜ²ங்காரஶேக²ரி
ஹே கநகஸுந்த³ரி ப்ரியஜ²ங்கட³கோ³சரி
வந்த³யாமி பத³கஞ்ஜஸுக²ஸுந்த³ரம்
தவ நாம ஸுந்த³ரம்
தவ தா⁴மஸுந்த³ரம்
விதர விதர காவ்யாம்ரு’தஸுந்த³ரம் ॥ 1॥
மஹாகாவ்யே து⁴ரந்த⁴ரீ மஹாபா⁴ஷ்யே புரந்த³ரீ
மஹாராஸே மாஹேஶ்வரீ மஹாவாக்யே ஶுப⁴ங்கரீ
மஹாயோகே³ போ⁴கே³ நாம சிரஸுந்த³ரம்
பத³வாக்யம் ஸுந்த³ரம்
கா³தா²ம்ரு’தம் ஸுந்த³ரம்
ப்ரசலது மம ஶப்³த³யாத்ரா ஸத்வரம் ॥ 2॥
அயி கு³ணிக³ணவாணி த்வமஸி ஸித்³த⁴ப்³ரஹ்மாணீ
பா⁴ஷாபீயூஷஸரணீ ரு’ஷிமுகுடத்³யுமணி:
ஸகலகவிதாபுஷ்பமது⁴ஸுந்த³ரம்
தவ த்⁴யாநம் ஸுந்த³ரம்
தவ ஜ்ஞாநம் ஸுந்த³ரம்
ப்ரணதிததிரஸ்து ஶ்ரீமுக²ஸுந்த³ரம் ॥ 3॥
இதி நந்த³ப்ரதீ³ப்தகுமாரவிரசிதம் ஸரஸ்வதீப⁴ஜநம் ஸமாப்தம் ।

